BJÖRG BALDURSDÓTTIR
SKAGAFIRÐI

FÆDD 1952
Björg ólst upp í Vigur í Ísafjarðardjúpi. Foreldrar Bjargar eru Sigríður Salvarsdóttir frá Reykjarfirði og Baldur Bjarnason í Vigur. Hún á þrjá syni, Baldur Inga, Jónas Eyjólf og Hauk Davíð og þar að auki fimm barnabörn

Björg tók kennarapróf  frá KÍ 1973, stjórnunarnám 1988-90 í KHÍ og námsráðgjöf í HÍ 1992-93. Hún lauk síðan Diplomanámi frá ferðamáladeild Hólaskóla  2003 og svæðisleiðsögunámi hjá SÍMEY 2006.

Björg hefur stundað kennslu frá 1973 og var skólastjóri frá 1977- 2002 í Hnífsdal, á Ísafirði og í Örlygshöfn í Rauðasandshreppi. Leið hennar lá í Skagafjörð árið 2002 til að stunda nám á Ferðamálabraut Hólaskóla og heillaðist hún svo af firðinum að hún settist að og hefur verið kennari við Grunnskólann að Hólum frá hausti 2003. Björg hefur einnig starfað við landbúnað, fiskvinnslu, veitinga- og gistiheimilisrekstur og sjómennsku. Björg hefur  þar að auki ætíð tekið virkan þátt í félagsmálum.

Björg leggur áherslu á að stjórnvöld standi vörð um undirstöðuatvinnugreinar þjóðarinnar, sjávarútveg, landbúnað, ferðaþjónustu og iðnað og að nýsköpun verði efld innan þeirra. Brýnt er að sprotafyrirtæki fái allan þann stuðning sem hægt er að veita þeim til eflingar og aukinnar fjölbreytni atvinnulífsins. Sveitarfélögunum verði gert kleift að standa undir skuldbindingum sínum með auknum tekjustofnum þannig að þau geti með góðu móti veitt þá þjónustu sem til er ætlast. Að lokum séu ætíð í heiðri þau gildi sem eru undirstaða hvers þjóðfélags, jöfnuður, réttlæti og samhyggð.

